
 
 

1 
 

A TRASTENDA DE NICOMEDES 
XII MERCADO DE NADAL (2026/2027) 

QUE É A TRASTENDA DE NICOMEDES? 

É un mercado onde diversos creadores de diferentes disciplinas poñen en venta as súas 
creacións mediante o formato de Tenda Efémera (ou Pop-Up) onde unhas persoas empregadas 
atenden de todos os produtos expostos e informan e axudan ós clientes. Por isto, non é 
preciso que o creador estea no mercado, agás para montar e/ou desmontar (ofrecemos 
opcións tamén se non podes vir). 

DATAS: 

• Inauguración:  Luns 21 de Decembro de 2026, 11h 

• Clausura:   Martes 05 de Xaneiro 2027 ás 21h 

• Horarios especiais: o 24/12: 11h-14h e 17h-20h 

o 31/12: 11h-14h e 17h-19h 

o 25/12 e 01/01: 18h-20h 

UBICACIÓN: Nos anos anteriores viña celebrándose na Sala Multi-usos do Concello de 
Viveiro. Pero este ano o Goberno Municipal non nos permite utilizar esa localización, polo que 
pasaremos a celebralo na Sala Multiusos da AULA LATERAL DO CONSERVATORIO DE MÚSICA, 
fronte ós canóns dos Xardíns Noriega Varela. 

HORARIO: • Mañá: de 11:00 a 14:00 horas 

• Serán: de 17:00 a 21:00 horas (agás o 24/12, 25/12, 31/12 e 01/01) 

CONDICIÓNS: 

• Mercado destinado a vender produtos de artistas, artesáns e creativos de calquera disciplina. 

• O tamaño do espazo solicitado será acorde ás conversas previas entre os expositores e a 
organización do Mercado, axeitándose ó produto a expoñer. 

• Facilitarase mobiliario expositivo uniforme, acorde co produto a expoñer (mesas, mesiñas, 
estantes e vitrinas, entre outras cousas), podendo cada artesán incluír pezas expositoras 
axeitadas ó seu produto concreto, sempre que se axeiten ó espazo e ó resto de mobiliario. 

• A sala contará cunha zona de empaquetado para os agasallos. A organización pon o papel de 
agasallo, pero cada participante debe aportar sobres e/ou bolsas axeitadas ó tamaño do seu 
produto en venda, así como papel de burbullas de ser preciso pola fraxilidade específica da súa 
mercadoría. 

• A sala conta con iluminación xeral, non puntual, polo que cada participante deberá facerse 
cargo de aportar esta iluminación puntual. 

• A organización non se fai responsable dos posibles roubos ou imperfectos 
acontecidos durante a duración do Mercado. 

• Dado que se trata da primeira vez que teremos esta localización, as persoas seleccionadas 
serán informadas do lugar máis axeitado para aparcar e descargar preto do lugar de 
celebración. 

• Deberase realizar unha actividade orixinal propia, con materiais de calidade demostrable e 
garantindo unha variedade e cantidade ampla de produtos para toda a duración do Mercado 
(16 días). 

• Terán maior puntuación, en igualdade de condicións, as actividades radicadas en Galicia. 

• A revenda de produtos non está permitida, sendo causa de expulsión. 

• Para a colocación de calquera foco ou aparato electrónico adicional, a organización, 
resérvase o dereito a eliminar calquera elemento engadido que prexudique o bo 
funcionamento do mercado. 

• Non está permitido perforar paredes, pero si usar cinta de dobre cara sempre que sexa sobre 
cinta de carroceiro e queden retirados os restos de pegamento ó rematar o mercado. 

• A organización resérvase o dereito de expulsión de calquera participante que altere a normal 
convivencia entre expositores, público e/ou organización (antes e durante o mercado). 

• A organización gardará todas as solicitudes recibidas co fin de telas en conta no caso de 
producirse algunha baixa. 

• A organización poderá facer reportaxes de vídeo ou fotográficos durante o mercado, 
podendo usalos como material promocional antes, durante ou despois do evento. 

• Os gastos derivados da contratación do persoal de venda, da decoración, da cartelería, da 
montaxe e da promoción do evento correrán a cargo das cotas de participación, polas que se 
emitirá factura ós participantes que así o indiquen na folla de solicitude. 

• Os gastos derivados das comisións do TPV da feira serán repercutidos nun incremento dun 

2% do total da factura de ventas finais de cada participante. 

• A organización correrá cos cargos do seguro de responsabilidade civil, así como cos gastos 

anteriormente mencionados que as cotas de participación non cheguen a abranguer.  

• Todos os produtos á venda deberán ter os prezos marcados e visibles EN CADA PRODUTO, 
evitando céntimos. 

• Só poderán participar os seleccionados pola organización, non podendo ceder nin compartir 
o espazo asignado con terceiros. 

• Calquera baixa dun participante seleccionado deberá comunicarse por escrito á organización. 

• No caso de suspensión ou cancelación do mercado, os participantes non terán dereito a 
indemnización por prexuízo ou posibles perdas. 

• O Excelentísimo Concello de Viveiro colabora con esta iniciativa cedendo o local no que se 
leva a cabo, única e exclusivamente. 

• A Asociación PROA de Viveiro é a única responsable da selección dos 
participantes. 

• Os participantes deben enviar a folla de solicitude debidamente cumprimentada e 
acompañada de toda a documentación solicitada no prazo indicado ó correo 
proaviveiro@gmail.com con data límite o domingo 01/11/2026. 

• A organización contestará a cada solicitude conforme foi recibida. En caso de non recibir esta 
resposta, deberedes poñervos en contacto coa organización antes do 02/11/26 para que se 
teña en conta a vosa solicitude. 

• Todos os participantes comprométense a cubrir, asinar e enviar o Anexo I, referente a estar ó 
corrente das obrigas correspondentes. 

• Se algún participante está interesado en enviar a mercadoría para que outra persoa lle 
monte o posto, pode poñerse en contacto coa organización para coñecer as condicións e 
prezos deste servizo. En ningún caso este servizo se faría cargo de imperfectos da mercadoría. 
Quen escolla esta opción deberá enviar un inventario valorado xunto coa mercadoría (esta 
deberá vir cos prezos perfectamente marcados), debendo estar, esta, marcada cos seus 
respectivos prezos. Os portes de envío e devolución correrán tamén a cargo do participante. 

• A Folla de Solicitude deberá ir acompañada do Anexo I (debidamente cumprimentados) e 
dun mínimo de 3 fotografías en cor dos produtos a expoñer. 

• A organización comprométese a responder o sábado 14 de Novembro de 2026, vía correo 
electrónico, a todas as solicitudes recibidas comunicando se están, ou non, seleccionadas. 

• Este mercado só se levará a cabo no caso de xuntar 15 expositores de diversas disciplinas 
que aseguren deste xeito un mercado heteroxéneo e exitoso de cara ós expositores e ó público 
asistente. 

• Os horarios de montaxe serán asignados a cada participante de maneira acordada con cada 
un para axilizar o acto, o domingo día 20/12/26, tendo que quedar todo montado ese día. 

• A desmontaxe farase en horario de mañá o xoves 07/01/2027. 

• O prezo de asistencia ó Mercado é de 295€ 

• A solicitude e asistencia a este mercado implica a aceptación de todos e cada un dos puntos 
destas bases. 

A presentación cumprimentada do modelo de solicitude que se envía é requisito 
imprescindible para ser admitida/o para participar no Mercado, así como o Anexo I, e deberán 
ser remitidos antes do 02 de Novembro de 2026 por correo electrónico a esta mesma 
dirección: proaviveiro@gmail.com 

Para calquera consulta, a organización pon á disposición dos aspirantes os teléfonos: 
636737608 (Noela) ou 637570444 (Paula). Pero preferiblemente poñede as vosas dúbidas por 
escrito nese mail. 

Dacordo co disposto na Lei Orgánica 15/1999,de Protección de Datos de Carácter Persoal, informamos de que os seus datos persoais 
van ser incorporados nun ficheiro da ASOCIACIÓN CULTURAL P.R.O.A. DE VIVEIRO con domicilio na Travesía da Marina, no 49-B – 
5o Esq. C.P.: 27850 Viveiro, onde poderá exercitar en todo momento os dereitos de acceso, rectificación, cancelación e, no seu caso, 
o de oposición. Mediante a achega dos seus datos persoais vostede autoriza o seu tratamento coa finalidade de enviarlle 
información de feiras e mercados que se realicen, así como facer a publicidade necesaria da feira na que participe. 


